
LAJAN NAN PÒCH OU: GOUVÈNÈ HOCHUL SIYEN YON LEJISLASYON POU 
PWOTEJE KONSOMATÈ ENÈJI YO AK REDWI PRI ENÈJI YO  

  
Lejislasyon S.7230/A.6762 la remete lajan nan pòch Nouyòkè yo epi pwoteje 

konsomatè yo kont pratik biznis ki pa jis nan men konpayi sèvis enèji yo  
  
  
Gouvènè Kathy Hochul te siyen yon lwa jodi a pou pèmèt kliyan konpayi sèvis enèji 
(ESCO) yo fasilman reklame lajan yo dwe yo epi pou anpeche konpayi ESCO yo kenbe 
lajan sa a pou yon tan endefini. Espesyalman, pwojè lwa sa a anpeche nenpòt move 
aktè nan endistri ESCO a kenbe ranbousman kliyan ke Komisyon Sèvis Piblik (Public 
Service Commission, PSC) la te bay lòd pou ESCO a bay kliyan li yo nan sitiyasyon 
kote kliyan an pa resevwa sèvis nan men ESCO a ankò epi ESCO a pa kapab kontakte 
kliyan an. Lejislasyon sa a mete ESCO yo an akò ak estanda ki deja obligatwa pou 
sèvis piblik yo.  
  
"Mwen p ap janm sispann goumen pou diminye depans pou fanmi yo — se poutèt sa m 
ap siyen yon lwa pou diminye bòdwo enèji, pwoteje konsomatè yo epi rann konpayi 
sèvis enèji yo responsab", Gouvènè Hochul te deklare. "Refòm sa yo pral mete fen 
nan pratik move aktè yo ki kenbe ranbousman ke yo dwe kliyan yo, sa ap asire ke 
Nouyòkè yo jwenn lajan yo an retou."  
  
Prezidan Komisyon Fonksyon Piblik Eta Nouyòk la Rory M. Christian, te deklare, 
"Aksyon Gouvènè Hochul sa a ranfòse istwa pwoteksyon konsomatè Nouyòk yo atravè 
chanjman reyèl ak tanjib ki anpeche ESCO yo pwofite sou Nouyòkè òdinè yo. Anvan 
lejislasyon sa a, pa te gen anpil ankourajman pou ESCO ki pa t ap opere nan Nouyòk 
yo ankò pou yo kontinye kontakte kliyan yo pou yo remèt lajan ki pa reklame yo. 
Chanjman sa yo amelyore kapasite Komisyon an pou l aji nan non konsomatè yo."  
  
Chanjman sa a ta fè li pi fasil pou kliyan ESCO yo jwenn lajan yo pa reklame yo epi 
ranfòse efè disyasyon òdonans aplikasyon ESCO Komisyon an. Yo pa t ap remèt lajan 
yo pa reklame a bay kontwolè a sof si efò ESCO a pou kontakte pwopriyetè lejitim lan 
echwe. Lè nou konsidere konbyen fwa kliyan ESCO yo gen tandans chanje founisè 
sèvis, enfòmasyon kontak kliyan ESCO yo gen plis tandans vin demode, sa ki diminye 
chans pou ESCO yo jwenn pwopriyetè lejitim fon yo. Anplis de sa, gen kèk ESCO ki ka 
gen peryòd akoutèm nan Nouyòk, apre sa yo abandone prezans yo nan Nouyòk 



oubyen yo revoke kalifikasyon yo. Lè yon ESCO eksplwate twou vid ki genyen nan lwa 
aktyèl la, li ka pa gen anpil ankourajman pou mete lajan sou kote pou kliyan Nouyòk yo.  
  
Yon ansyen kliyan gen plis chans pou l aprann enfòmasyon sou lajan li pa reklame yo 
nan men Eta a, ki regilyèman pibliye pwosesis rekiperasyon lajan yo pa reklame yo, 
pase nan men yon ESCO ke kliyan an pa gen yon relasyon avèk li ankò. Chanjman sa 
a ta asire ke, lè Komisyon an sanksyone move konduit ESCO a lè li bay lòd pou 
ranbouse kliyan yo, ESCO a pa ka kenbe lajan sa yo endefiniman malgre move konduit 
yo. Kounye a, yo pral pèdi lajan an, swa bay pwopriyetè lejitim nan oswa bay kontwolè 
a.  
  
Senatè Eta a Leroy Comrie te deklare, "Pwojè lwa sa a gen pou wè ak jistis. Sa asire 
ke konpayi enèji yo pa ka kenbe lajan ki ta dwe retounen bay kliyan an diskresyon. 
Mwen fyè dèske mwen patwone yon lejislasyon ki mete fanmi k ap travay yo an 
premye, ki ranfòse pwoteksyon konsomatè yo, epi ki pote plis transparans nan fason 
konpayi sa yo opere nan eta nou an."  
  
Manm Asanble, Carrie Woerner, te deklare, "Mwen remèsye Gouvènè Hochul paske 
li te siyen lwa enpòtan sa a pou pwoteje enterè konsomatè yo. Ansyen kliyan Konpayi 
Sèvis Enèji (Energy Service Companies, ESCOs) yo souvan rapòte ke yo twouve li 
difisil oswa enposib pou mande epi resevwa ranbousman yo gen dwa resevwa. Pwojè 
lwa sa a ta egzije pou ESCO yo remèt lajan ki pa reklame yo bay biwo Kontwolè Eta 
Nouyòk la, menm jan konpayi sèvis piblik yo oblije fè sa, pou konsomatè yo ka reklame 
lajan sa yo fasilman."  
  
Lejislasyon ki siyen jodi a modifye tou lalwa sou pwopriyete abandone a pou egzije 
ESCO yo pibliye avi sou depo kliyan abandone yo, peman davans ak ranbousman epi 
answit remèt nenpòt lajan ki pa reklame bay Kontwolè Eta a. Espesyalman, lejislasyon 
an enkli ESCO yo eksplisitman nan kad lwa sou pwopriyete abandone a ak nan 
definisyon sèvis piblik yo bay nan lwa a.  
  
Lwa sou pwopriyete abandone a konsidere nenpòt depo, peman davans, oswa 
ranbousman kliyan pou sèvis piblik kòm abandone si lajan sa yo pa reklame pandan 
dezan. Nenpòt lajan ki rete san reklame apre efò sa yo dwe remèt bay kontwolè a nan 
oswa anvan 10 oktòb. Yon fwa lajan yo fin transfere bay Kontwolè Eta a, kliyan an ka 
jwenn yo nan Biwo Fon ki pa Reklame (Office of Unclaimed Funds) yo, epi konpayi 
sèvis piblik la pa gen okenn responsablite ankò anvè kliyan an.  
  
Lejislasyon sa a ogmante chans pou kliyan ESCO yo resevwa lajan yo gen dwa 
resevwa a. Biwo Kontwolè Eta a fè kontak regilye sou pwosesis rekiperasyon lajan ki pa 
reklame a epi li kenbe yon baz done kote yo ka fè rechèch ladan sou sit entènèt li a, sa 
ki fè li pi fasil pou yon kliyan ESCO kapab reklame lajan.  
  
Gen plis pase 150 ESCO k ap opere nan Eta Nouyòk, ki bay sèvis a apeprè 900,000 
kliyan elektrisite ak 700,000 kliyan gaz. Gen plis pase kat ESCO te pèdi kalifikasyon yo 
pou sèvi mache Nouyòk la nan ane ki sot pase a.  

